
SUĠĠERIMENTI

Il-Kumitat għall-Iżvilupp jistieden lill-Kumitat għall-Affarijiet Barranin, bħala l-kumitat 
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

Għanijiet tal-Iżvilupp għall-Millenju (MDGs)

a) sabiex jeżerċita tmexxija globali biex jiggalvanizza l-azzjoni internazzjonali mmirata biex 
jinkisbu riżultati rigward l-impenji li ttieħdu fil-kuntest tal-MDGs fid-dawl tal-evidenza 
dejjem tikber li d-dinja għadha 'l bogħod sew milli tilħaq il-wegħda tal-MDGs, u li iktar 
minn biljun persuna għadhom igħixu f’faqar estrem, iktar minn biljun persuna 
m'għandhomx aċċess għal ilma tajjeb għax-xorb, 6,000 persuna jmutu kuljum bl-AIDS u 
750 miljun persuna adulta ma jafux jaqraw;

b) sabiex jilqa' l-inizjattiva biex titlaqqa' l-Laqgħa ta' Livell Għoli tan-NU dwar l-MDGs 
f'Settembru 2008; 

c) sabiex jilqa' l-affermazzjoni mill-ġdid, f'dik il-laqgħa, tal-impenji kollettivi tal-UE 
rigward finanzjament għall-2010 u l-2015, imma biex jesprimi tħassib partikulari li xi 
Stati Membri tal-UE qed jonqsu milli jonoraw dawk il-wegħdiet, u li s-sehem tad-Dħul 
Nazzjonali Gross li l-Istati Membri jiddedikaw lill-Assistenza għall-Iżvilupp Uffiċjali, 
bħala medja, naqas mill-2005;

d) sabiex jappoġġa l-inizjattiva tal-‘Grupp ta’ Ħidma dwar id-dewmien fir-realizzazzjoni tal-
MDGs' li jimmonitorja l-impenji globali dwar l-għajnuna, il-kummerċ, it-tafja tad-dejn u 
l-aċċess għal mediċini u teknoloġiji essenzjali; 

e) sabiex jirrikonoxxi li n-nuqqas ta' opportunitajiet indaqs, li għandu għeruq fil-fond, 
ibbażat fuq is-sess, ir-rikkezza, l-etniċità u r-reġjun, qed ixekkel il-progress lejn ir-
realizzazzjoni tal-MDGs, u biex jirrakkomanda li l-pajjiżi msieħba żviluppati u li qegħdin 
jiżviluppaw jikkonċentraw aktar fuq il-ġustizzja soċjali u t-titjib tal-ekwità, billi 
jistabbilixxu 'objettivi ta' ekwità' u jirrappurtaw dwar il-progress li jkun sar biex jitnaqqsu 
d-distakki inġusti fl-opportunitajiet fil-ħajja;

f). sabiex jiżgura li, iffaċċat bit-tnaqqis fil-progress tal-ekonomija globali, mill-kriżi globali 
tal-ikel u mit-tisħin globali, il-Kunsill jiffoka fuq ir-realizzazzjoni tal-MDGs u fuq li 
jonora l-wegħdiet ta' finanzjament;

g). sabiex jenfasizza li, fil-kuntest ta' reċessjoni globali dejjem akbar, il-pajjiżi li qed 
jiżviluppaw jistgħu jintbgħatu lura b'għexieren ta' snin bħala riżultat tal-waqgħa fil-
prezzijiet tal-prodotti, flussi ta' investiment iktar baxxi, instabilità finanzjarja u inqas flus 
mibgħuta mill-migranti; biex jirrikonoxxi wkoll li l-valur tal-impenji eżistenti tal-UE 
għall-għajnuna se jonqos bi kważi USD 12-il biljun fis-sena, minħabba li huma 
denominati bħala persentaġġ tal-Prodott Gross Domestiku tal-Istati Membri;

h). sabiex jappella għall-organizzazzjoni, b'urġenza, tal-konferenza ta' livell għoli tan-NU 
dwar il-kriżi finanzjarja u ekonomika dinjija u l-impatt tagħha fuq l-iżvilupp, kif kien 
miftiehem waqt il-Konferenza ta' Doha dwar il-Finanzjament għall-Iżvilupp li saret fl-



PE418.091v02-00 4/5 AD\769020MT.doc

MT

2008, 

i) sabiex jilqa’ l-inklużjoni tal-MDGs fl-aġenda tal-Forum Ekonomiku Dinji f’Davos, iżda 
biex jesprimi d-diżappunt tiegħu li l-istqarrija tal-G20 bilkemm għamlet referenza għall-
pajjiżi l-iktar fqar tad-dinja, u sabiex jiżgura li l-pajjiżi li qed jiżviluppaw jitħallew 
isemmgħu leħinhom fil-laqgħa tal-G20 li se ssir f’April 2009 li se tiddiskuti r-riforma tal-
istituzzjonijiet finanzjarji internazzjonali;

j) sabiex ikompli d-diskussjonijiet dwar l-inizjattiva "Business Call to Action" u l-impenji 
għall-fondi u l-appoġġ għall-MDGS, inklużi l-modalitajiet kif flimkien ma' dawn tista' 
tiżdied bl-istess rata r-responsabilità min-naħa tas-settur korporattiv,

k) sabiex, pari passu ma' dawn l-inizjattivi kollha, jirrakkomanda l-adeżjoni mal-Prinċipji ta' 
Pariġi dwar l-effettività tal-għajnuna, u mal-Aġenda ta' Akkra għall-Azzjoni, sabiex 
tittejjeb il-kwalità u d-distribuzzjoni tal-għajnuna,

l) sabiex tintuża l-okkażjoni tal-64 sessjoni tal-Assemblea Ġenerali sabiex isir rapport dwar 
il-progress li sar lejn l-ilħiq tal-benchmarks stipulati fl-Aġenda tal-UE għall-Azzjoni 
dwar l-MDGs; 

m) sabiex jistieden lill-Kummissjoni biex tirrapporta dwar il-progress li sar fl-
implimentazzjoni tal-Kuntratti tal-MDGs u biex tħeġġeġ lid-donaturi l-oħra biex 
jipprovdu aktar għajnuna min-naħa tagħhom fis-sura ta' appoġġ baġitarju fuq bażi 
prevedibbli u għal żmien twil;

n) sabiex ifiehem bl-iktar diskors b'saħħtu lill-pubbliku Ewropew il-konsegwenzi jekk ma 
jintlaħqux l-MDGs mhux biss għal dawk affettwati l-aktar mill-qrib, iżda għall-
prosperità, l-istabilità u s-sigurtà internazzjonali fil-ġejjieni.

